Татарстан Республикасы Арча районы

 “ Түбән Аты төп гомуми белем мәктәбе” муниципаль бюджет гомуми белем  бирү учреждениесе директорының  

2014 -2015 нче уку елына  иҗтимагый доклады

Мəктəп турында информацион белешмə

МБГБУ «Түбән Аты төп мәктәбе” Татарстан Республикасы Арча районы Түбән Аты авылында урнашкан. Оештырылу-хокукый формасы – муниципаль  төп гомуми белем  мəктəбе, гамәлгә куючы – Татарстан Республикасының Арча районы башкарма комитеты. 
2014-2015нче уку елына мәктәпнең методик темасы “Төп мәктәптә ФДББСга күчкәндә укытучыларның һөнәри үсеш дәрәҗәсен һәм аларның яңача белем бирү бурычларын хәл итәргә әзерлеген арттыру”
Түбән Аты мәктәбе 2003 нче елда урта гомуми белем мәктәбе буларак ачылды.

Мәктәп 84 укучыга исәпләнгән,881 кв.м мәйдан били.30 кешегә исәпләнгән ашханә эшли, спортзал бар. Медпункт бүлмәсе бар.Географик площадка эшли. Кышкы айлар өчен хоккей площадкасы эшли. 
Укыту-тəрбия процессын оештыру һəм алып бару өчен мəктəпнең материаль-техник базасы канəгатьлəнерлек. Барлык укыту класслары кирəкле мебель, җиһаз белəн тəэмин ителгəн.. Укучыларга белем-тəрбия бирү процессы 1 остаханəдə, 7 кабинетта алып барыла.Мәктәптә 1 компьютер  классы эшли. Мəктəпнең 0,5 га тəҗрибə мəйданчыгы бар.
Котельныйда газ котёллары, насос алмашынды.
        2011 нче елда мәктәп бинасына Урта – Аты балалар бакасы урнашты, анда 16 бала тәрбияләнә.

        Клачы авылы балалары өчен интернат эшли: аларга 1 тәрбияче, 1 кичке няня 0,5 ставкага повар хезмәт күрсәтә.

Төп мәктәпкә 2 филиал мәктәбе карый: Клачы һәм Урта Сәрдә филиал мәктәпләре.
2015-2016 нчы уку елында мəктəптə 63 (филиаллар белән) укучы белем алачак:

а/ башлангыч мəктəптə - 25 укучы, шуларның 15е– кызлар, 10 ы – малайлар;

ə/ төп мəктəптə -  38  укучы, шуларның  18е – кызлар, 20е– малайлар;

1 укучы рус, калганныры  татар  миллəтеннəн.

Мəктəптə барысы – 10 класс – комплект.

а/ башлангыч мəктəптə - 2 (Клачы - 1,  Урта Сәрдә – 2)
ə/ төп мəктəптə - 5
Мəктəптə барысы 16 укытучы  эшли. Шулардан:
1 җитәкче – Россия Федерациясе гомуми белем мәктәбенең мактаулы хезмәткәре 
2 укытучы – «ТР мәгарифтәге казанышлары өчен» билгесе белән бүләкләнгән
4 укытучы – “Иң яхшы укытучы” гранты иясе
Категория буенча:
1 педагог – югары
13  педагог  – беренче категорияле
Белем буенча:                   
           16 сы да югары белемле
      Укытучыларның 5 есе – ир-атлар, 11е – хатын-кызлар. Укытучыларның иң яшенə - 23, иң өлкəненə 59 яшь. Уртача -39,6 яшьтә.
Мəктəпнең 2014-2015 нче уку елы эшчəнлеге йомгаклары.

Узган уку елында педагогик коллектив түбәндәге бурычларны хәл итүне максат итеп куйган иде: 
1. Мәктәп микрорайонындагы һәр баланың түләүсез төп белем алуына ирешүне дәвам итү. 

2. Укучыларга ныклы, сыйфатлы белем һәм тәрбия бирү. 

3. Укучыларның дәүләт йомгаклау имтиханнарын уңышлы тапшыруларына ирешү.

4. Икенче буын ФДББС таләпләренә туры килерлек шартлар булдыруны дәвам итү.

5. Һөнәри-шәхси сыйфатларны һәрдаим яңартып тору өчен шартлар булдыру – укытучы шәхесенең һөнәри осталыгын өзлексез үстерүне тәэмин итү.

6. Перспективалы педагогик тәҗрибәне ачыклау һәм аны төрле дәрәҗәдәге (мәктәп, муниципаль, региональ) белем бирү берләшмәләренә тәкъдим иү.

7.Бер сыйныфта эшләүче укытучыларның һәм башлангыч, төп мәктәп укытучылары эшчәнлегендәге дәвамчанлыкны үзара яраклаштырырга.

8. Сәләтле балаларны кече яшьтән үк ачыклау, аларның сәләтен тагын да үстерү юнәлешендә максатчан эш алып бару.

9. Сәламәт яшәү рәвешен пропагандалау, укучыларның иҗади һәм физик сәләтләрен ачыклау, аларда милләтпәрвәрлек, толерантлык, әдаплелек хисен тәрбияләү.

10.Укучылар арасында хокук бозуларны кисәтү буенча класс җитәкчеләренең эшчәнлеген яңа шартларга туры китереп активлаштыру.

Педагогик коллектив куйган максатларын тулысынча тормышка ашырды дип әйтеп була.

         “Мәгариф турында” Татарстан Республикасы Законының балаларның белем алуга хокукы турындагы статьясында  күрсәтелгән бурычлар үтәлде. Уку яшендәге барлык балалар да мәктәпкә тартылдылар. Укуны ташлаган укучылар булмады. 


Фәннәр  буенча программа материалын укучылар тулысынча үзләштереп класстан класска күчерелделәр. Кабат укуга калдырылган укучылар булмады.

               9 класста 6 укучы имтиханнарны  тапшырып  6 сы да  төрле колледж, училищеларга укырга керделәр. 

           Узган уку елында Түбән Аты мәктәбендә  55 укучы укыды. Белем сыйфаты 58 %. Өлгереш- 100%. Отличниклар - 8 , ударниклар 22.
      Бу күрсәткеч  алдагы уку елы белән чагыштырганда 4 %ка  кимегән. 2 класста- 66%, 3 класста – 75%, 5нче класста – 66%, 6 класста – 50%,7класста – 71%, 8 класста – 71%, 9 нчы класста – 66,7%.  Иң түбән күрсәткеч 4 нче класста – 0%. 

Менә соңгы 5 елга күрсәткечләр түбәндәгечә:

	Уку елы


	Отличниклар
	Алдынгылар
	Белем сыйфаты

	2008-2009

2009-2010

2010-2011

2011-2012

2012 -2013

2013-2014
2014 - 2015
	7

8

7

 7

4

3
8
	44

45

47

48

35

26
22
	60%

61%

64%

  66,6%

60%

62%
58%


Белемнәрне тикшерү буенча мәктәп администрациясе тарафыннан  еллык контроль эшләр алынды.

	Класс 
	Фән
	Өлгереш   (%)
	Белем сыйфаты

(%)

	
	
	
	

	4
	Математика
	100
	0

	5
	Рус  теле
	100
	67

	6
	математика
	100
	42

	7
	Рус теле
	100
	67

	8
	Татар теле
	100
	100


Олимпиада нәтиҗәләре.   Муниципаль этап
	№
	Фәннәр
	2011-2012
	2012-2013
	2013-2014
	2014-2015

	1
	Татар теле
	1 победитель
	1 победитель
	1
	2

	2
	Татар әдәбияты
	1
	1
	1
	-

	3
	Рус теле
	1
	1
	1
	3
(призер 1)

	4
	Рус әдәбияты
	1
	1
	-
	-


	5
	Математика
	1
	1
	1
	4
(Призер 2)

	6
	Физика
	1
	1
	1
	2

	7
	Биология
	2
(Призер 1)
	2
(Призер1)
	2
	2
(Призер 1)

	8
	Чит тел
	1
	1
	1
	2

	9
	География
	2
	2
	2
	2

	10
	Физик культура
	2
	2
	2
	2

	11
	Тарих
	1
	1
	1
	1

	
	Барлыгы:
	14
(Призер 1,
Победитель1)
	14
(Призер 1,
Победитель1)
	13
	20
(Призер 4)


Талантлы балалар – безнең горурлыгыбыз

Зиннатуллина  Ландыш - 2013 нче елда балалар һәм яшүсмерләр журналы “Ялкын” үткәргән “Минем кабатланмас укытучым” республикакүләм бәйгедә 3нче урын яулап,Г.Камал театры бинасына чакыру алды.(диплом)
  Әдәбият,сәнгать өлкәсендә Г.Ахунов исемендәге кызыксындыру премиясенә лаек булды.(“публицистика” номинациясе--диплом һәм премия)2014 нче ел.
еәе
      Маликова Г.,  Йосыпова А. - 7 нче сыйныф укучылары, Эрмитажның 250 еллыгы уңаеннан, “Пионерская правда” газетасы  оештырган конкурста катнашып, 3 нче урынга лаек  булдылар.
	№
	Ф.И.О. ученика
	Предмет
	Достижения

	1.
	Зиннатуллина Ландыш,

8 класс
	Татарская литература
	Диплом руководителя исполкома Арского муниципального района

Лауреат поощрительной премии имени Гарифунова в области литературы, культуры и искусства за успехи и достижения в области публицистики, октябрь, 2014

	
	
	Международная олимпиада по татарскому языку
	Участие в интернет-туре

	2.
	Хамидуллин Даниф Данисович,

6 класс
	Русский язык
	Диплом III степени в открытом российском  интернет-конкурсе по русскому языку  «Пословицы и поговорки»

	
	
	Художественное творчество
	Диплом журнала «Салават күпере» за активное участие в конкурсе «Мистер и мисс Салават күпере»

	
	
	Русский язык
	Диплом III степени в открытой российской  интернет-олимпиаде по русскому языку  «Осень 2014, русский язык, 7 класс»

	
	
	Математика
	Призер муниципального этапа  Всероссийской олимпиады по математике

	3.
	Гузель Маликова, 7 класс
	Русский язык
	Диплом II степени в открытом российском  интернет-конкурсе по русскому языку  «Пословицы и поговорки»

	
	
	Русский язык и литература
	3 место во всероссийском конкурсе Школьного Центра Государственного Эрмитажа и газеты «Пионерская правда» «Музей на все времена», посвященном 250-летию Государственного Эрмитажа

	4.
	Юсупова Аида, 7 класс
	Математика
	Призер муниципального этапа  Всероссийской олимпиады по математике

	
	
	Русский язык
	Призер муниципального этапа  Всероссийской олимпиады по русскому языку

	
	
	Биология
	4 место муниципального этапа  Всероссийской олимпиады по биологии

	
	
	Русский язык и литература
	3 место во всероссийском конкурсе Школьного Центра Государственного Эрмитажа и газеты «Пионерская правда» «Музей на все времена», посвященном 250-летию Государственного Эрмитажа

	5.
	Нурмиев Инсаф
	Русский язык
	Диплом II степени в открытом российском  интернет-конкурсе по русскому языку  «Пословицы и поговорки»

	
	
	Биология
	Призер муниципального этапа  Всероссийской олимпиады по биологии


Укучыларның белем дәрәҗәсен киметмәү, ныклы һәм төпле белем бирү коллективның төп бурычы булып тора. Моның өчен белемнәрнең эчтәлеген камилләштерү, укытуны дифференцияләштерү, хәзерге заман педагогик технологияләрен эш системасына кертү, аерым фәннәрне өйрәтү белән кызыксына торган сәләтле балаларга һәртөрле ярдәм күрсәтү мөһим шарт булып тора. Шуңа күрә дәресләрдә укучыларның фикерләү сәләтен үстерү, алар белән индивидуаль эшне тиешенчә оештыру, белем бирү процессында кулланыла торган методларның белем эчтәлегенә туры килүенә һәр педагогның игътибар итүе таләп ителә. Дәресләрдә булганда укытучыларның укучыларның фикерләү дәрәҗәсен активлаштыра торган алымнардан тиешенчә файдаланмаулары, төрле дәрәҗәдәге  белемнәрне формалаштыру буенча максатчан эш алып барылмавы, балаларның байтагының стандарт мәсьәләләрне чишәргә дә кыенсынулары күзгә ташлана. Укучыларның сөйләм теле ярлы, үз фикерләрен матур итеп әйтә алмаулары педагогик коллективка укыту-тәрбия процессында инновацион технологияләрдән уңышлы файдалану зарурлыгын ачык күрсәтә.

Йомгаклау аттестациясе нәтиҗәләре

 2014-2015 нче уку елында 9 нчы классны 6  укучы тәмамлады. 6 укучы да математика һәм рус теленнән яңа формада имтихан тапшырдылар. Май ае башында татар теленнән  бердәм республика тесты үткәрелде. 
9 классларның ОГЭ нәтиҗәләре дә начар түгел. Уртача билгеләргә күз салсак, барысы да   4тән артык. 

3 еллык имтихан нәтиҗәләре:

	Фән
	Уртача балл
	Уртача билге
	Белем сыйфаты

(%)

	
	2013
	2014
	2015
	2013
	2014
	2015
	2013
	2014
	2015

	Рус.язык
	35,9
	37
	
	4,18 
	4,71
	
	100
	100
	

	Математика
	26,9
	21,28
	
	4,63
	4,42
	
	91
	100
	



Ел дәвамында укучыларның дәресләргә йөрү мониторингы алып барылды. Укучыларның авыру сәбәпле, сәбәпсез, җитди сәбәпләр белән дәрес калдырулары нык контрольдә булды. Гомумән, мәктәп күләмендә сәбәпсез дәрес калдыручылар юк.  Узган ел белән чагыштырганда  җитди сәбәпләр белән дәрес калдыручылар саны кимеде: 26%тан 17% ка калды.  Ел дәвамында укучыларның дәрескә йөреше тикшерелде, һәр чиректә аерым мониторинг ясалды. Нәтиҗәләр чыгарылып, директор янындагы, директор урынбасары янындагы киңәшмәдә каралды. Күрсәткечләр түбәндәгечә: башлангыч сыйныф укучылары күбесенчә авыру сәбәпле дәрес калдыралар. Югары класс укучылары арасында гаилә хәле буенча дәрес калдыручылар күбрәк.
   Укытучыларның педагогик осталыкларын күтәрүнең төп шарты-мәктәптә системалы методик эшне оештыру. Бүгенге көндә, яңа методик алымнарны, технологияләрне, рациональ һәм зур тизлек белән үз эшеңдә куллану кирәк чорда, методик эшнең әһәмияте аеруча арта. 

      Методик эшне оештыруга методик совет зур ярдәм итте. 

Дәреснең формасы һәм оештыру методикасын камилләштерүгә аеруча зур әһәмият бирелде. Укытучылар тарафыннан 22 ачык дǝрес һәм класстан тыш чара, тәрбия сәгатьләре үткǝрелде, алдынгы педагогик тǝҗрибǝ гомумилǝштерелде. Укыту процессының сыйфаты сизелерлек яхшырды. Администрация тарафыннан керелгǝн һǝм анализланган күпчелек дǝреслǝрнең эчтǝлеге ɵчен югары фǝнни дәрәҗәдә уздырылу, укучыларга аңлаешлы булу, тормыш һǝм практика белǝн тыгыз бǝйлǝнеш, проблемалылык характерлы. 

Укытучылар тәҗрибә уртаклашуга, хезмәттәшләре фикеренә уңай карадылар. Күрсәтелгән дәресләрдән: югары дәрәҗәле - 75%,  уртача югарылыкта – 25%. Дәресләр куелган максатны ачуга юнәтелде. 

Мәктәптә предмет атналыклары  үткәрү традициягә кергән. Бу уку елында 6 предмет атналыгы  үтте, аларда 98% укучы катнашты. Һәр атналыкны үткәрү планы алдан куелды, укучыларны кызыксындырырлык итеп төзелде. Аеруча башлангыч сыйныфлар, татар теле, рус теле,  география, физик культура һәм сәламәтлек атналыклары файдалы, мавыктыргыч итеп үткәрелде.

       Методик эш 4 методик берләшмә ярдәмендә оештырылды. Берләшмә җитәкчеләре: Хамидуллина З.Я., Гильмизянов Р.Н., Давлиева А.Р., Хамидуллин Д.М. эшләрен план буенча алып бардылар, яңалыкларны кулланып,  иҗади эзләнеп эшләделәр, информацион технологияләрне дәрестә һәм класстан тыш чараларда куллануга зур игътибар иттеләр. 

      Методик берләшмә эшенең нәтиҗәле оештырылуы укыту-тәрбия эшендә түбәндәге күрсәткчләргә ирешү мөмкинлеген бирде.

Уку елы ахырында укучыларның барысы да белем стандарты таләпләренә җавап бирерлек белем алды. Барлык фәннәр буенча башлангыч сыйныфларда һәм  урта звенода уку программалары тулысынча үтәлде. Уку елы ахырына 59 укучының барысы да уку елын уңышлы тәмамлады. “4” һәм “5” билгеләренә өлгерүчеләр, ел ахырына аттестацияләнгән 59 укучыдан, 30 укучы булды. Бу 58 % , узган уку елындагы уку сыйфатыннан 4% ка ким , өлгереш 100%.

    Уку сыйфатының сакланып калуына, педагогик коллективның максатчан эшләве һәм шәхескә юнәлдерелгән укыту технологияләреннән уңышлы файдалану этәргеч бирде. Аеруча 2, 8, 9 сыйныфларның  сыйныф җитәкчеләре уку сыйфатын күтәрү буенча предмет укытучылары, укучылар һәм әти- әниләр белән нәтиҗәле эшләделәр.

  8,9 сыйныфларда уку сыйфатының мәкәп күрсәткеченнән  түбән булуы (69,29%) мөстәкыйль белем алу күнекмәләре түбән  белән аңлатыла.

    Математика, татар теле, тарих, табигать фәннәреннән сыйфат күтәрелде. Белемнәрен тикешерү мониторингы бу сыйныф укучыларының  белемгә омтылышлары булуын, иҗади  фикерли белүләрен  күрсәтте.

Узган уку елында укытучыларның күпчелеге укучыларга шǝхси-юнǝлешле якын килү юнǝлешендǝ эшлǝделǝр, дǝреслǝрнең тиешле тыгызлыгы тǝэмин ителде, уку материалын күзаллау һǝм аңлауга тиешле вакыт бирелде. 

Дәресләр тулаем алганда укытучыларның зур хәзерлеге белән барса да  укытучыларга дәресләрне тагын да нәтиҗәлерәк итеп үткәрергә кирәк.  6, 4 нче сыйныф укучылары, әти- әниләре белән элемтәне тагы да ныгытып, уку сыйфатын күтәрү өстендә системалы эшләргә.

 Коллективның һәр педагогы үз белемен күтәрү, елдан-ел камилләштерү өстендә системалы эш алып барырга тиеш. Бу юнәлештә дә укытучыларның эшчәнлеге планлы рәвештә алып барыла. Һәр укытучы үз белемен күтәрү планы буенча максатчан эшли, белем күтәрү курсларында була. Узган уку елында барысы 2 укытучы аттестацияләнде. Алар 1 нче категориягә аттестация үтте. Һәр икесе дә экспертиза нәтиҗәләре буенча югары бәяләнеп, 1нче квалификацион категориягә лаек булдылар. Уку елы дәвамында аттестация үтүче укытучылар белән эш оештырылды, аларның эшчәнлеге тикшерелде һәм анализланды. Укытучылар аттестацион курсларда тиешле вакытларында белем алдылар. Барлык педагог-тәрбиячеләр районкүләм предмет семинарларында булдылар, районның алдынгы, иҗади эшләүче педагоглары тәҗрибәсен өйрәнделәр. Мәктәп коллективы алдынгы тәҗрибәне тарату буенча да уңышлы эш алып барды: уку елы дәвамында Россия, республика, район күләмендә семинарлар үтте. 
Елдан ел кабатлана торган кимчелекләрнең берсе- методик берләшмәләрнең алдынгы тәҗрибәне өйрәнү һәм тарату буенча тиешле югарылыкта эшләмәүләрен билгеләп үтәргә кирәк. Укытучыларның матбугатта үз тәҗрибәләрен яктыртулары бик түбән.
Әмма җитешсезлекләр дә бар:

-Фән укытучылары җитәрлек дәрәҗәдә сәләтле укучыларны ачу, алар белән эшне  оештыру  өлкәсендә эш алып бармыйлар. математика, тарих-җәмгыять белеме фәннәреннән фәнни-практик эшчәнлек елдан-ел түбән кала бирә, хокук,  информатика  фәннәреннән  күрсәткечләр түбән. 


Димәк, киләсе 2015/2016 нче уку елында да булган  җитешесезлекләрне  киметү, бетерү өстендә даими  эш алып барырга  кирәк. 

Мәктәптә түгәрәкләр дә эшли. 76% укучы түгәрәкләргә йөри.

	№
	Название

объединения
	Класс
	Дни

проведения
	Время

занятий
	Место 

проведения
	Кол-во

Заним-ся
	Ответствен-

ные

	1.
	«Занимательный

Русский 

Язык»
	8-9 кл.
	Пятница
	13.40.-14.30
	Каб.№3
	20
	Уч.русского

Языка Хамидуллин Д.М.

	2.
	«Волейбол»
	7-9 кл.
	пятница
	19.00.-21.30.
	спортзал
	15
	Учитель физ-ры

Сафин Л.Я.

	3.
	«Тукай якташы»
	5-9 кл.
	понедельник
	13.40.-14.25.
	Каб. Тат.языка
	15
	Уч.тат.языка

Хамидуллина З.Я.

	4.
	«Программирование

И графика»
	9 кл.
	четверг
	13.40.-14.30.
	Каб.информат
	6
	Уч.информ.

Гильмизянов Р.Н.


Башлангыч һәм төп белем бирү эшендә дәвамчылык.

     2014 – 2015 уку елында башлангыч һәм урта мәктәп эшендә өзеклек булдырмыйча дәвамчылыкны булдырып эшләргә аеруча әһәмият бирелде. Чөнки бер укытучыга гына ияләшкән укучылар өлкән классларга киткәч югалып калалар, алай гына да түгел үзләштерү дәрәҗәсе ягыннан үсеш булмый. Шунлыктан мәктәп дирекциясе һәм мәктәпнең методик советы башлангыч класс һәм фән укытучылары белән даими рәвештә семинарлар үткәрә. Педсовет утырышларында докладлар тыңланды. 2014 – 2015 уку елы дәвамында үткәрелгән атналыклар, ачык дәрес һәм дәрестән тыш чаралар дәвамчанлыклы үстерүгә юнәлтеп үткәрелде. Нәтиҗәдә фән укытучылары башлангычтан килгән укучыларның индивидуаль сәләтләрен, психологик үзенчәлекләрен яхшы беләләр. Башлангыч класс укытучылары фәннәрне югары классларда укытуга булган таләпләрне аңлап балаларны яшьтән югары классларда белем алуга әзерлиләр. Бу үзара тәҗрибә алышу гына түгел, һәр укытучыны иҗади эшләргә этәрүче стимул ролен дә үти, үзара ярышка һәм иң мөһиме үз белемеңне даими күтәрүгә этәрә. 2014 – 2015 уку елы бу юнәлештә әнә шулай булды да. Башлангыч класслар укытучылары Дәүлиева А.Р.,Даутова Р.Г., математика укытучысы,  Гильмизянов Р.Н., татар теле укытучылары Хәмидуллина З.Я., рус теле укытучысы Хәмидуллин Д.М.  бу юнәлештә аеруча иҗади эшләүче укытучылар булдылар.
Китапханә эшчәнлеге.

I. 2014-2015 уку елында китап фонды 5190 данә тәшкил итте. Шуларның 2540 е дәреслек, 1216 сы дидактик материал, 1434 матур әдәбият. 2014-2015 уку елы дәвамында 50 китап алып кайтылды ( дәреслек). Алар исәпкә алынды..  Яңа уку елында 1-9 класс укучыларының дәреслек белән тәэмин ителеше 100% чамасы  булды.  

Китап белән тәэмин ителеш бер балага 20 китап;

          Йөреш:
башлангыч класс укучылары – 6;

                           5-9 класс укучылары – 5. 

Укылыш:
22 китап.

II.  Китапханәдә булырга тиешле барлык документация бар, даими эшли.

       Китапханәнең уку залы юк, укучы китапларны үзе сайлап ала.

       Укучыларга информационно – библиографический хезмәт күрсәтелә, алфабитлы каталог төзелгән, аның белән ничек эшләргә укучыларга даими рәвештә китапханә дәресләрендә өйрәтелеп барыла.

Китапханә советы яңартылды ( һәр класстан бер укучы ). Бу “Яшь китапханәче” әгъзалары аена бер тапкыр китап тотылышын тикшерү буенча рейдлар үткәрделәр. Иске китапларны ремонтлау буенча даими эш алып барылды. Мәсәлән, 8 нчы класс укучылары бу эштә бик теләп катнаштылар. 

    Яңа техноогияләр, компьютер ташкыны тормышыбызга зур көч белән кергән заманда  балаларда китап дип аталган хәзинә дөньясына карата мәхәббәт тәрбияләү үз көчен югалмады әле.  Республикабызда үткәрелгән “Китапка икенче гомер бүләк ит!” акциясе дә әнә шул изге гамәлне тормышка ашыру максатыннан үткрелде. Әлеге чарага мәктәбебез укучылары, укытучылары да бик теләп кушылды.  Мәктәп китапханәсе фонды рус һәм татар телләрендәге матур әдәбият китаплары белән тулыланды.

   Әлеге акциянең әһәмияте бик зур. Укучыларны китап укуга тарту, аларда ярдәмчеллек, гуманизм, китапка сакчыл караш тәрбияләүне күздә тотабыз.

   Класс җитәкчеләренең укучылар белән аңлату эшләре алып баруы, әти – әниләрнең бу эшне чын күңелдән аңлап кабул итүләренең нәтиҗәсе дә күркәм булды.

  20 октябрьгә барлыгы 20 данә китап  китапханә киштәләрендә үз  урынын тапты.  Димәк, күп сандагы китап сөючеләр файдалана ала дигән сүз бу.

6 нче һәм 8 нчы  класс укучылары аеруча зур тырышлык куйдылар.  (Класс җитәкчеләре: Хәмидуллин Д.М., Шакиров Р.Н.). 

      Ел давамында үткәрелгән китап күргәзмәләре укучыларда зур кызыксыну уятты. Мәсәлән, М.Лермонтов, А.П.Чехов юбилейларына багышлап, аларның китаплары һәм алар турында китап күргәзмәсе укучыларга бик охшады. Белем бәйрәмен, укытучылар көнен, көзге балл,  яңа ел, 8 Март, соңгы звонок бәйрәмен әзерләшү, үткәрешүдә актив катнашылды. Программа нигезендә китапханә дәресләре үткәрелеп барылды.

Газета-журналларга язылу да әйбәт кенә үтте.


III.  Бурычлар:

1. Дәреслекләр белән тәэмин итү буенча оператив эш алып бару.

2. Китапларны ремонтлауга тарту.

          3. Мәктәп сайтындагы китапханә бүлегендәге мәгьлүматларны яңарту.

4.
Дәреслекләрнең электрон фондын (ЭФУЛ)   даими яңа кайткан китаплар белән тулыландыру .

Кайнар аш белән тәэмин ителеш.
     Мәктәптә барлык укучылар да түләүсез кайнар аш белән тәэмин ителде. Укучыларны ашату тиешенчә җиһазландырылган ашханәдә оештырыла. Ашату 3 сменага бүлеп оештырыла. Ашханә санитария-гигиена таләпләренә туры килә. 

   Мəктəп администрациясе укучыларны дөрес һəм яхшы сыйфатлы, рациональ ашату мəсьəлəсенə зур игътибар бирə. Ашханəдə санитар-гигиеник талəплəр үтəлə, чисталык, җылылык канəгатьлəнерлек. Пешерелгəн ризыклар яхшы сыйфатлы. Рацион төрлелəндереп торыла. Менюга даими рəвештə яшелчə ризыклары кертелə.Бюджеттан 6 сум 10 тиен акча бирелә. Мәктәп яны тәҗрибә участогында укучыларны ел буена тәэмин итәрлек  яшелчә (кишер, чөгендер, суган, кыяр, помидор) үстерелә.

    Учет эше тиешле югарылыкта алып барылды, ашханəдə көн саен укучылар дежур тордылар.

     Əти-əнилəр балаларны мəктəп ашханəсендə ашатудан канəгать .

Мәктәп яны тәҗрибә мәйданчыгы һәм андагы хезмәт белән Гыйлмиҗанов Р.Н. җитәкчелек итте. Эш яхшы оештырылды, күп кенә тәҗрибәләр куелды. Җәй коры килүгә карамастан, укытучы һәм укучыларның намуслы хезмәте нәтиҗәсендә,   быел да чагыштырмача мул уңыш үстерелде. Үсеп килүче организмның туклануын дөрес оештыруның мөһимлеген һәрберебез аңлый. Укучыларны, әти-әниләрне дөрес туклану кагыйдәләренә өйрәтүгә басым ясыйбыз. Бу максаттан әти-әниләргә гаиләдә төрле яшьтәге балаларның дөрес туклануын дөре оештыру кирәклеген аңлата торган чыгышлар, әңгәмәләр тәкъдим итәбез.

Тәҗрибә участогы эшчәнлеге.

    Түбән Аты төп гомуми белем  мәктәбе тәҗрибә участогы 0,17 га мәйдан били. Әлеге мәйданда яшелчә культуралары, чәчәклек, орлыкчылык, тәҗрибәчелек , дару үләннәре һәм башлангыч класслар бүлекләре  бар
      Быелгысы елда тәҗрибә участогыннан барлыгы 3110 кг яшелчә җыеп алынды. Шуларның 1000 кг кызыл чөгендер,  500 кг кишер, 400 кг суган, 50 кг помидор, 500 кг кәбестә һәм башка яшелчәләр  җыеп алдык.  Ашханәдә кышка укучыларга  туклану өчен  20 банка кыяр  һәм помидор консервалап куелды. Моннан тыш шактый гына кабачковая икра ясалып кышка саклануга куелды.

      Һәр елны август аенда мәктәбебез район күләмендә оештырылган ярминкәләрдә катнашып килә. Тәҗрибә участогында үстерелгән җиләк – җимеш, яшелчә, чәчәкләр районыбыз халкына тәкъдим ителә. Быел бу ярминкәдә район халкына 3000 сумлык товар сатылды.  Әлеге суммалар мәктәптә төрле чаралар үткәргәндә тотыла.

     Җәйге каникул чорында укучылар дежур укытучы җитәкчелегендә мәктәп яны тәҗрибә участогында шактый гына эшләр башкардылар, чүп утадылар, су сиптеләр.

      Алдагы елларда эшләнәсе эшләр дә бар. Шуларның берсе – мәктәп территориясенә җиләк-җимеш агачлары һәм куаклары утыртырга кирәк.

Хезмәтне саклау, пожар куркынычсызлыгы һәм гражданар оборонасы

   Узган уку елында хезмəтне саклау, техника куркынычсызлыгы, янгын куркынычсызлыгы кагыйдəлəрен үтəү буенча шактый чаралар күрелде. Мəктəпнең эш планының  эчке контроль өлешендə хезмəтне саклау буенча махсус бүлек булдырылды, конкрет контроль юнəлешлəре билгелəнде.

   Педколлектив һəм ярдəмче персонал  уку елы башында  хезмəтне саклау, техника куркынычсызлыгы, янгын куркынычсызлыгы кагыйдəлəрен үтəү буенча мəктəп директорының приказы белəн таныштырылды.

     1 сентябрь көнне һəр класста укучыларга кереш инструктаж, ə ОБЖ, физкультура, информатика, физика, химия, технология, биология укытучылары беренче дəрестə, алга таба эшчəнлек төре үзгəргəндə укучыларга эш урынында беренчел инструктаж үткəрделəр, яңа килгəн педагог һəм техник хезмəткəрлəргə эш башлауның беренче көнендə кереш һəм эш урынында беренчел инструктаж үткəрелде.

      Барлык үткəрелгəн инструктажларны теркəп бару өчен махсус инструктаж журналлары булдырылды.

     Барлык укыту кабинетларында, ярдəмче биналарда, мастерскойда, гаражда, ашханəдə хезмəтне саклау буенча конкрет инструкциялəр эшкəртеп эленде, экстремаль шартларда яки янгын куркынычы булганда махсус эвакуация планы булдырылды.

      Үткəрелгəн инструктажлар класс журналларында билгелəнде.

      Хезмəтне саклау буенча күп баскычлы регистрация журналы алып барылды.

Һəр педагогка һəм техник хезмəткəргə вазифа инструкциялəре эшлəнде, бер данəсе хезмəткəргə бирелде, бер данəсе локаль актлар журналына беркетелде.

Укучылар һəм хезмəткəрлəр өчен кереш һəм эш урынында беренчел инструктаж үткəрү программасы эшлəнде, класс җитəкчелəренə, укытучыларга таратылды.

Янгын куркынычы булган очракта оешкан эвакуация үткəрү буенча чирек саен  практик репетиция үткəрелде.

     Узган уку елында хезмəткəрлəр белəн эш вакытында, укучылар белəн укыту -тəрбия процессында, мəктəптəн тыш чараларда бəхетсезлек очраклары булмады.

Укучылар көзге, кышкы, язгы һəм җəйге каникулга таралыр алдыннан, аларга махсус инструктаж үткəрелə, аерым бланкка теркəлеп, мəктəптə ел буе саклана.

    Укыту кабинетларына уку елы башланыр алдыннан, санитар-гигиеник торышын һəм хезмəтне саклау нормаларының булуын исəпкə алып, акт-рөхсəт бирелде.

        Тәрбиялелек һәм сәламәтлек.

   Укучыларның тәрбиялелек дәрәҗәсен үстерү аларның белемлелек дәрәҗәсен күтәрү кебек үк әһәмияткә ия. Укытучылар коллективы укучыларның тәрбиялелек дәрәҗәсен үстерүгә зур игътибар бирә. Барлык класс сәгатъләре, һәр дәрес укучыларда милли аң тәрбияләү, милли – төбәк компонетларына, халык педагогикасы традицияләренә таянып алып барыла.

   Укучыларның сәламәтлеген саклау- мәктәп коллективы өчен иң зарури бурычларның берсе.

    Спорт – сәламәтләндерү сәгатъләре, дөрес итеп тукландыру, расписаниегә дәресләрне СанПиН таләпләренә туры китереп урнаштыру, акыл эшчәнлеген физик күнегүләр белән чиратлаштырып алып бару, иртәнге гимнастика, дәресләрдә физкультминутларын даими уздыру һ.б. – барысы да сәламәтлек программасын тормышка ашыруга юнәлдерелгән. Менә берничә ел рәттән инде мәктәптә  башлангыч класслар өчен ял лагеры,өлкән сыйныф укучылары өчен хезмәт лагеры уңышлы гына эшләп килә. 

     Шәхесне мөстәкыйль тормышка әзерләү (социализация) - иң әһәмиятле мәсьәләләрнең берсе булып кала бирә. Мәктәп үзенең эшчәнлеген хезмәт тәрбиясе бирү белән бергә үреп алып бара. Авыл баласы ел дәвамында теге я бу эшкә тартыла.

      Җәй көне укучыларның бер өлеше күмәк хуҗалыкта, мәктәп яны тәҗрибә участогында эшли. Алар бу эшләр вакытында байтак кына күнекмәләр дә алдылар, мондый эшләр укучыларга профориентацион тәрбия бирүдә дә әһәмияткә ия.

      V – ХI класс укучылары ел буе өлкәнннәргә булыштылар: даими рәвештә шәфкатьлелек рейдлары уздырдылар.

      Класстан тыш тәрбия чараларында укучыларыбыз бик теләп катнашалар, призлы урыннар яулыйлар. 

Тәрбия эшенең нәтиҗәлелеге.

      2014-2015 нче уку елында мәктәп колективы, ата-аналар, авыл җәмәгәть-

челегенә таянып, үзенең эшчәнлегенуку елы башында төзелгән план нигезендә алып барды.Төп эшчәнлек “Башлангыч гомуми белем бирүнең Федераль дәүләт стандартларын тормышка ашыру. Гомуми белем бирүдә әлеге стандартларга күчү шартларында тормышта лаеклы урынын табарлык, туган иленең тарихын, туган телен, мәдәниятен, үз халкының кыйммәтләрен хөрмәт иткән, шулар белән горурланган һәм шул ук вакытта башка милләт вәкилләре белән җиңел аралашучы, коммуникатив, киң фикер йөртүче, максатчан шәхес тәрбияләүгә юнәлтелде.Аеруча зур игътибар түбәндәгеләргә бирелде:

•
Укучыларның белем сыйфатын күтәрү,чыгарылыш класс укучыларын системалы итеп Дәүләт йомгаклау аттестациясенә әзерләү.

•
Белем һәм тәрбия бирү өчен укучыларга уңай шартлар тудыру.

•
Укыту процессында яңа технологияләр куллану, аларны гамәлгә кертү өчен укытучыларның психологик, белем һәм методик әзерлеген арттыруга ирешергә;

•
Укучыларга әхлакый, патриотик,хезмәт,һөнәри юнәлеш тәрбиясе бирү, сәламәт тормыш рәвешен формалаштыру,хокук бозуларны кисәтү буенча чаралар үткәрү.

•
Туган як табигатен,әйләнә-тирә мохитне саклауга карата аңлы караш тәрбияләү;

        Алда куелган бурыч – максатларны тормышка ашыру өчен мәктәп        коллективы системалы эш алып барды.

      Укытучылар коллективы, интернат тәрбиячеләре, класс җитәкчеләре  үз эшләрендә алдынгылар тәҗрибәне өйрәнеп, максатчан кулланып , дәресләрнең, тәрбияви чараларның сыйфатын, нәтиҗәлелелеген күтәрү өстендә эшләделәр. Укыту процессын сыйныфтан һәм мәктәптән тыш чаралар белән бәйләп алып бару өчен, һәр баланың үзенчәлекләрен,сәләтен, мөмкинлекләрен исәпкә алып, аларда ныклы белем алуга булган карашларын уңай якка үзгәртергә тырышып,кызыксындыру тудырып, үз  халкына карата хөрмәт белән караучы лаеклы варис булу, эшлекле, конкурентлыкка сәләтле, сәламәт, белемле шәхес  тәрбияләү өчен өзлексез эш алып барылды.Өлкән сыйныфлар берлегендә(“Чишмәкәй”)-20 бала, Татарстан варислар берлегендә(“Кояшкай”)-22 укучы,кече яшьтәге балаларны үз эченә алган”Карлыгачлар” оешмасында 25( Кылачы һәм Урта Сәрдә башлангыч филиал мәктәпләрен дә кертеп ) укучы тәрбияләнде.     Оешмаларда эш план нигезендә алып барылып, ел дәвамында укучылар белән җыелышлыр ,төрле эчтәлектәге тәрбияви чаралар һәм сборлар үткәрелеп килде, ләкин әле бу өлкәдә эшне  системага саласы бар. 

 Педагогик кадрлар белән өзлексез эш алып барыла.Класс җитәкчеләре белән семинарлар,(барлыгы 8 семинар), ата-аналар җыелышлары,педагогик киңәшмәләр, директор янында киңәшмәләр,яшь укытучылар белән эш  план нигезендә үткәрелеп килә.Узган уку елында укучыларга милли тәрбия бирүгә,сәләтле балалар белән эшләүгә,аларны тәрбияләүгә аеруча зур игътибар бирелде. Балалар төрле конкурсларда,олимпиадаларда катнаштылар.”Сәләт-олы хәзинә-дигән бер акыл иясе.Чынлап та, хәзинәне саклый, карый.үстерә, куллана белсәк,илебезнең киләчәге сау.,матур булыр. Сәләтле балалар-классның, мәктәпнең, районның, республиканың киләчәге һәм горурлыгы.

Укучыларның вакытлы матбугатка язылуларын тәэмин иттек.Безнең уебызча,сәләтле балалар тәрбияләү вакытлы матбугатка язылудан,аның сәхифәләре аша яшәеш агымы белән һәрдаим танышып барудан да башлана.Укучылар укытучылары җитәкчелегендә“Сабантуй”газетасы,”Ялкын”журналы үткәргән конкурсларда катнаштылар.7 нче класс укучысы Зиннатуллина Л.”Ялкын” журналы оештырган Укытучыларга багышланган язмалар конкурсында катнашып 3 нче урын яулады.Әлеге укучы Казанга “Сәләт” яшьләр үзәгендә оештырылган “Сәләткә нур булган йолдызлар”конкурсында катнашып Сертификат алып кайтты.

 Ата-аналар җыелышларында “Җавапсызлык һәм битарафлык һәлакәткә илтәГаиләдә әхлак тәрбиясе”(Дәүлиева А.Р.),”Баланы мәктәпкә әзерләү”(Даутова Р.Г.), “Саулыгыңны яшьтән сакла”(Маликова Г.Г.)  дигән темаларга  докладлар ясалды.9 нчы класс укучыларының әти-әниләре белән аерым җыелышлар үтте. Ата-аналар һәм укучылар алдында район эчке эшләр бүлегенннән балигъ булмаган балалар белән эшләүче инспектор, өлкән участок уполномоченные Хусаенов Марат Габдулхай  улы чыгыш ясады.Ул  хокук бозуларны булдырмау буенча профилактик чаралар турында чыгыш ясалды. 

  Һәр класс җитәкчесе тәрбия эшен билгеле бер темага таянып алып барды.Әлеге тема кысаларында әңгәмәләр,тәрбияви чаралар, викториналар,конкурслар оештырылды.”Көзге бал”,”Яңа ел”,Өлкәннәр көне(15 кешегә пакет әзерләнде),Ватанны саклаучылар(Сафин Л.Я.), ,Халыкара-хатын-кызлар көне (Хамидуллин Д.М.),Җиңү көне (Хәмидуллина З.Я.) уңаеннан чаралар оешкан төстә үтте.  Узган уку елында класс җитәкчеләренең методик берләшмәсе “Туган җиргә мәхәббәт тәрбияләү аша олы җанлы шәхес формалаштыру” дигән тема һәм  район мәгариф бүлеге тарафыннан билгеләнгән нигезләмәләргә           таянып тәрбия эшен алып барды. Темалар укучыларның яшь үзенчәлегенә һәм тәрбиялелек дәрәҗәсенә карап сайланды. Темадан чыгып еллык, айлык план төзелде.

       1нче сентябрь көнне Белем бәйрәменә багышланган тантаналы линейка үтте. Беренче дәрес Беслан вакыйгалары уңаеннан 1 минут тын тору белән башланды. “Место, где рождаются законы”дигән темага Парламент дәресе үтте. 

     Факел” профилактика отряды,”ФОРПОСТ” берләшмәсенә йөрүчеләр белән эш алып барылды.Отряд членнары күп төрле чараларда катнаштылар , отрядлар арасында оештырылган конкурска материаллар туплап районга җибәрелде..Укучылар совет гаскәрләренең Әфганстаннан чыгарылуына 26 ел тулуга багышланган Батырлык дәресен үткәрүгә үзләреннән өлеш керттеләр.Әлеге чарада районнан Нуриәхмәтов Б.М.,Түбән Сәрдәдән Җаббаров Р.,Урта Атыдан Сибгатуллин Р.,авыл җирлеге башлыгы Мөхәммәдиев Я.З.катнаштылар.Мәдәният йортында оештырылган “Солдат хатлары” кичәсендә дә балалар катнашты.

     Ел дәвамында мәктәп күләмендә төрле класстан тыш чаралар уздырылды.Шунысын да билгеләп үтәргә кирәк:чаралар презентацияләр белән баетыла, балаларның танып- белү сәләтен үстерүгә ярдәм итәләр.  Фән атналыкларын оешкан төстә үткәрүгә предмет ияләренең җаваплылыкларын арттырасы бар.16 нчы сентябрь-16 октябрь көннәрендә “Наркотикларсыз тормыш” айлыгы үтте.Айлык кысаларында 7-9 нчы класс укучылары өчен хокук бозуларны кисәтүгә багышланган Түгәрәк өстәл оештырылды, районнан А.Бакирова,А.Хидиятуллина(яшүсмерләр белән эшләү бүлегеннән),социаль яклау бүлегеннән вәкил катнаштылар

        Каникул чорларында мәктәптә тәрбия эше аерым план нигезендә алып барыла, төрле чаралар үткәрелә.Укучыларыбыз каникул көннәрендә районда үткәрелгән шахмат ярышында көчләрен сынадылар.”Китапка икенче гомер бүләк ит!”акциясендә укучылар да, укытучылар да актив катнаштылар.

        Район , республика күләмендәге ярышларда, конкурсларда катнашып, Мактау кәгазьләренә(Грамота, Дипломнар) ия булган чаралар, аерым укучыларның уңышлары анализга Кушымта итеп теркәлә.

   Һәр класс җитәкчесенең эшчәнлеге тәрбияле һәм хәзерге шартларда тормышка яраклаша алырдай, гуманлы укучылар тәрбияләүгә юнәлтелде.

    Эчке контроль алдан төзелгән план нигезендә алып барылды. Уку елы барышында укыту кабинетларындагы дәреслекләрнең сакланышы, укучыларның тәрбиялелек дәрәҗәсе, куркынынычсызлык, хезмәтне саклау, янгын куркынычсызлыгы буенча инструктажлар үткәрү, эвакуация үткәрү, түгәрәк җитәкчеләренең документларны дөрес, куелган таләпләр нигезендә тутырулары,интернатта тәрбия эшенең куелышы, өстәмә белем бирү берләшмәләренең эшчәнлеге, профориентация эшенеж торышы, хокук бозуларны кисәтү буенча эшчәнлек, класс җитәкчеләренең көндәлекләр белән эшләү юнәлешләре, балаларның җәйге ялы, мәктәп тәҗрибә участогында эш кебек документлар өйрәнелде.

    Укучыларыбыз арасында балигъ булмаганнар белән эшләү комиссиясендә исәптә торучылар. Кичке 10.00 сәгатьтән соң урамда йөрмәү белән бәйле Закон һәрдаим укучыларның һәм әти-әниләрнең исләренә  төшереп торылды.Декабрь аенда Коррупциягә каршы көрәш атналыгы үтте.

     Балаларны тәрбияләүдә өстәмә белем берләшмәләренең системалы эшләве дә бик әһәмиятле. Узган уку елында 7 өстәмә белем бирү берләшмәсе эшләде. Алар:”Тукай якташлары”(җитәкчесе татар теле һәм әдәбияты укытучысы Хамидуллина З.Я.), “Мы- будущие чемпионы”,”Волейбол”(җитәкчесе физик тәрбия укытучысы Сафин Л.Я.),, «Театраль студия”(җитәкчесе башлангыч класслар укытучысы Хисамиева З.К.), “Занимательный русский язык”(Хамидуллин Д.М.).»Весёлая мастерская»(Урта Сәрдә башлангыч мәктәбе),”Программирование и графика”(җитәкчесе Гыйлмиҗанов Р.Н.) Түгәрәкләргә укучыларның күпчелеге тартылды..

    Безнең барыбызның да бурычыбыз булып, укучыларны түгәрәкләргә тарту һәм аларның даими расписание нигезендә эшләвен тәэмин итү, балаларның буш вакытларын файдалы һәм кызыклы итеп үткәрергә ярдәм итү тора.Спорт белән бәйле берләшмәләргә йөрүчеләр район ярышларында актив катнаштылар,призлы урыннарга ия булдылар.Егетләр командасы Кенәрдә оештырылган волейбол ярышында катнашып 3 нче урынны яулап кайттылар.

       Мәктәбебез тулы канлы тормыш белән яши. Инде традициягә әйләнгән бәйрәмнәребез дә бар. “Беренче кыңгырау”, “Көзге бал”, “Әниләр көне”, “Гашыйклар көне”, “Яңа ел”, “Аҗаган”, “Үзидарә көне”, (1нче апрель), «Фестиваль-Сабантуй»(табигать кочагына чыгып),”Соңгы кыңгырау” бәйрәмнәре.Бу чаралар  ел саен  төрле формаларда үткәрелеп килә.Кайберләренә ветеран укытучылар, әти-әниләр, авыл халкы чакырыла һәм аларга укучылар , укытучылар көче белән әзерләнгән концерт номерлары ,төрле чаралар күрсәтелә, ә кайберләре чәй табыны артында уза.5 нче класс укучылары тырышлыгы белән үткәрелгән “Әбекәй-алтыным, минем иң якыным”дигән кичә-очрашу балалар һәм чакырылган әбиләр хәтерендә озак сакланыр. 

 Һәрбер кеше балачактан ук үзенең эчке халәтен яхшы сиземләргә һәм сәламәтлеге турында кайгырта белергә тиеш.. Яшәү шартларыннан чыгып, организмың өчен уңай мөмкинлекләр тудыра белү дә бик мөһим. Мәктәбебездә укучыларның сәламәтлеген саклау һәм ныгыту буенча өзлексез эш алып барыла. Февраль ае махсус спорт, сәламәтлек, патриотик тәрбия ае итеп игълан ителә.Дәресләр дә сәламәт яшәү рәвешен пропагандалауга юнәлтелә. Ерактан начар күрү, умыртка сөяге кәкерәю, яссы табанлылык, грипп, кариес авыруларын булдырмау, булган очракта дәвалау йөзеннән төрле әңгәмәләр, күнегүләр үткәрәбез,  хәрәкәтле уеннар уйныйбыз.Түбән Аты ФАП мөдире Йосыпова Н.А. укучылар янында еш була, балаларны кызыксындырган сорауларга җавап бирә,агитация-пропаганда материаллары өләшә.

   Укучыларның сәламәтлеге елдан-ел начарая барган бу заманда сәламәтлек турында сөйләшүләр,сәламәт тормыш рәвешен пропагандалау-укучылар өчен бик кирәкле чара . 15 укучы мәктәп яны ял лагеренда сәламәтлекләрен ныгыттылар.(җитәкчесе Даутова Р.Г.)   Март аенда мәктәпкә врачлар килеп,укучыларга медицина күзәтүе уздырдылар.(8-9 класс укучылары өчен).

Тимурчылык эше белән бәйләп “Весенняя неделя добрых дел” атналыгы укучыларның зур активлыгы белән үтте.  

     ЮИД отрядының эшен уңай яктан билгеләп үтәргә кирәк.(җитәкчесе Хәмидуллина З.Я.).Укучылар ел саен “Куркынычсыз тәгәрмәч” конкурсында катнашалалар.
     Педагогик коллективның активлык дәрәҗәсенә бәйле хәлдә, класстан тыш вакытта мәктәптә профориентация буенча ел саен системалы һәм планлы тәрбия эше алып барыла .Узган уку елында һөнәр сайлауга юнәлеш бирү планы төзелеп, шул план нигезендә эшләнде.Укучыларда авыл хуҗалыгына караган һөнәрләргә карата кызыксыну уяту, киләчәктә оешмаларга кирәк булган хезмәт ияләре турында әңгәмә үткәрү, укучыларга берникадәр һөнәри юнәлеш бирү кебек эшләр башкарылды. Класс җитәкчеләре тарафыннан класс сәгатьләрендә “Мин һәм минем һөнәрем”, Һөнәрле үргә менәр”, “Һөнәр сайлау:хыялдан мөмкинлеккә”, “Укырга кая барырга”(9 нчы класслар өчен түгәрәк өстәл), “Мәктәп белән янәшә нинди һөнәр ияләре яши”(2-4нче классукучылары өчен), “Һөнәрем- минем язмышым!, “Урта һөнәри уку йортларына кабул итү шартлары”, “Һөнәрле үлмәс, һөнәрсез көн күрмәс”кебек темаларга әңгәмәләр үтте.

    Арчадагы мәшгульлек үзәгеннән килгән хезмәткәрләр  белән бик эчтәлекле чара үтте. Арча, Әтнә, Үрнәктәге уку йортларыннан вәкилләр белән  очрашу булды. 

   Класс җитәкчеләре, фән укытучылары ата-аналар җыелышларында да тестлар, анкеталар үткәрәләр, һөнәр сайлауда килеп туган сорауларга җавап бирәләр, килеп туган ситуацияләргә бергәләшеп җаваплар эзлиләр, киңәшләр бирәләр.

     Укучыларның профессиягә юнәлешен билгеләү  һәм профильле укытуга күчү буенча 7-9 нчы сыйныфлар арасында компьютерда тестлар үткәрелде. 

     Һөнәр сайлауга юнәлеш бирү һәр дәрестә дәвам итеп, татар теле, рус теле дәресләрендә иншалар, сочинениелар язылды. Класстан тыш тәрбия эшләрендә,класс сәгатьләрендә укучыларның теләк һәм сәләтләрен исәпкә алып, авыл җирлегенә һәм җәмгыятькә кирәк булган профессияләргә якынайту максатыннан әңгәмәләр, тестлар, анкеталар үткәрелде. 

     Укучылар белән профессиягә юнәлеш бирү буенча нәтиҗәле эш алып барыла.

    9 нчы класс укучылары, аларның әти-әниләре тырышлыгы белән берничә тапкыр ярминкә үткәрделәр. Сатуга балаларның үз куллары белән  әзерләнгән товарлар куелды. Керемне, укучылар тәкъдиме белән, саклык кассасына салып куйдык. Үзләренә чыгарылыш кичәсе үткәрергә менә дигән ярдәм булды. Ярминкә әнә шулай, бер яктан матди ярдәм булса, икенче яктан һөнәргә дә өйрәтә.

   Класс җитәкчеләре, әти-әниләр, почта бүлеге, китапханәче белән берлектә, укучыларны китап укуга, вакытлы матбугат материаллары белән танышып баруга тартып ,нәтиҗәле эш алып бардылар. Укучылар мәктәп, авыл китапханәләреннән файдаланалар. Кече яшьтәгеләр”Салават күпере”, “Ялкын” журналларына, «Сабантуй», “Көмеш кыңгырау” газеталарына, олырак укучылар”Татарстан яшьләре” газетасына язылдылар.

    Класс активы белән эшне җанландыру сорала.Класслардагы теге яки бу өлкәгә җаваплы укучыларның үз вазифаларына җаваплылык белән караулары мөһим.Бүген балаларда оештыру сәләтен формалаштыруны кирәк дип саныйбыз.

   Бөек Җиңүнең 70 еллыгына багышлап, 5нче класс укучылары “Сугыш кайтавазы” дигә кичә әзерләделәр.(җитәкче Хәмидуллина З.Я.). Кичәгә сугыш һәм тыл ветераннары чакырылды. 

    Декабрь аенда мәктәп каршына кардан сыннар ясау-матур традициягә әверелеп бара. Һәр класс һәм аның җитәкчесе бу эшне иҗади якын килеп башкарырга тырышты. 1,9 класс укучылары “Үз агачыңны утырт”акциясендә катнаштылар. Барлыгы 50дән артык куак утыртылды. 8 нче класс укучылары Ватан сугышында һәлак булган авылдашларыбыз истәлегенә куелган һәйкәл янын ел дәвамында карап-чистартып торалар.

    8 нчы класс укучылары әфганчы сугышчы Хәбибуллин Р. каберен чистартып торалар, февраль аенда хәрби комиссариат хезмәткәрләре тарафыннан кабергә чәчәкләр куелды. 

   Галиәхмәтов М..,Йосыпова А..актив укучылар буларак, район хакимияте Чыршысында катнашып кайттылар.”Үз шәмеңнен кабыз!”конкурсында катнашу матур традициягә әйләнеп бара.

    Узган уку елында 6 укучы 9нчы классны тәмамлады. Балалар тырышып белем алдылар, тәртипле булдылар. Дәүләт йомгаклау аттестациясенә бөтен көчләрен биреп әзерләнделәр. Нәтиҗәләр әйбәт булды.  Укучылар төрле уку йортларына урнаштылар.

     Мәктәптә үткәрелгән һәм район, республика күләмендә үткәрелеп килүче конкурсларга укучылар бик теләп катнашалар. Бу уку елында укучылар мондый төр чараларга күбрәк тартылды, ләкин  бу юнәлеш буенча эшне ( республика күләмендә катнашуны)  тагы да үстерәсе бар.

         Татарстанның “Мәгариф турында”гы яңа законы 1нче сентябрьдән гамәлгә керде. Әлеге закон Татарстанда белем бирү өлкәсендәге төп норматив-хокукый акт буларак карала.Законда физик мөмкинлекләре чикләнгән балаларның яшьтәшләре белән беррәттән белем һәм тәрбия алуларын да күздә тота.

     Тәрбия эшенең төп нәтиҗәсе буларак мәктәптә тәртип һәм хокук бозу фактларының булмавы, балаларның сәламәт булырга, белем алырга омтылулары, төрле өлкәләрдә кызыксыну активлыгы үсүе тора.

    Җитәкчеләребез дә, яңа буын Федераль Дәүләт белем бирү стандартлары да мәктәпләрдә яңача фикерләүне, лидерлык сыйфатларына ия булган, тормышта югалып калмаслык затлар тәрбияләүне бурыч итеп куя. Шуларны истә тотып, яңа уку елына түбәндәге бурычлар куела:

•
Гомуми белем бирү өлкәсендә шәхескә рухи-әхлакый тәрбия бирүдә системалы һәм дәвамлы эш алып барырга.

•
тәрбия эшендә ата-аналар белән хезмәттәшлекне үстерү ;өйләргә рейдлар оештыру, укучының яшәү шартлары белән якыннан танышу, кирәк булганда ярдәм итү..

•
класс сәгатьләре үткәрүнең яңа формаларын практикага кертү  (экскурсия,тест.тренинг,түгәрәк өстәл,очрашу һ.б.);

•
Тәрбияви дәресләр атналыгын уздыру максатка ярашлы булыр иде;

•
Класс активы белән эшлекле семинарлар үткәрүне практикага кертү .

•
Үсеп килүче буынның сәламәт булуын тәэмин итү максатыннан,укучыларны физкультура ёщм масса-кълщм спорт чараларына активрак тарту.

•
Балалар арасында юл-транспорт травматизмын кисәтү максатыннан профилактик чаралар үткәрергә. 

•
Бөек Ватан сугышында җиңүнең 70 еллыгын лаеклы каршылау буенча Чаралар планы эшләргә, аны тормышка ашыру юнәлешендә актив эш алып барырга.     

Балаларны социаль яклау буенча эшчәнлек.

2014-2015 уку елында Түбән Аты төп гомуми белем мәктәбендә тулы булмаган гаиләдә 7 укучы тәрбияләнде. 7 гаиләдә әтиләре үлгән, 2 гаиләдә әти-әниләре аерылган. 9 күпбалалы гаилә бар. 1 опекага алынган бала бар ( Йосыпова Аида. Опекуны- әбисе Кәримова Тәслимә). 1 инвалид бала (Гатауллин , ) бар. 1 бала Кенәр интернат-мәктәбендә укый.

   Барлык гаиләләрдә дә бала тәрбияләү өчен шартлар тудырылган. Укчыларның җәйге яллары имин үтте, барысы да исән-сау мәктәпкә килделәр. Класс җитәкчеләре тарафыннан тәрбияви темаларга класс сәгатьләре даими үткәрелеп торды. Укучыларның тормышларын саклау буенча инструкцияләр даими үткәрелде. Мәктәп авыл фельдшеры белән даими элемтәдә тора.Кич белән урамда йөрү вакытлары укучыларга һәм әти-әниләргә даими кисәтелеп торылды.

   Опекага алынган Йосыпова Аиданың класс җитәкчесе опекун белән һәрвакыт элемтәдә торды. Аидага районда үткәрелгән чыршы бәйрәмендә катнашу мөмкинлеге тудырылды.

   .Балаларның хокукларын бозу, тормыш иминлекләре бозылу очраклары булмады.

Җитешсезлекләр.

Соңгы нәтиҗәләрдәге кимчелекләр.

1. Белемлелек

Күрсәтелгән уңышлар белән бергә кайбер кимчелекләр дә бар. 4  укучы берәр генә фәннән (рус теле, инглиз теле,математика) алдынгылар сафыннан төшеп калды. Класс җитәкчеләренә фән укытучылары белән ныграк элемтәдә торырга кирәк.

 Йомгаклау контроль эшләре күрсәткәнчә, Физика һәм химиядән  күрсәткечләр сыйфат ягыннан  түбән: сыйфат 46% һәм 33%. Физика һәм химия укытучыларына сыйфатны күтәрү ягыннан күп эшлисе бар.

    Сыйфат буенча аеруча 7 һәм 8  класста физикадан (сыйфат 25% һәм 14%), VI  класста инглиз теленнән (сыйфат 50%)  күрсәткечләр түбән.

   Иң түбән күрсәткеч VII  класста, гомуми сыйфат 51%, өлгереш 100% тәшкил итә. Бу  - калган класслар белән чагыштырганда түбән күрсәткеч . 

VII класс укучысы Мөхәмәтгалиев Ирек, V класс Абдуллина Илнара, Хуҗиев Рузәлләрнең белем дәрәҗәсе  түбән  булып кала бирә. Укучыларның дөрес һәм матур язу күнекмәләрен уңай якка кертеп бетерә алмыйбыз.

Бу җитешсезлекләрне бетерү өстендә бөтен классларда барлык фәннәр буенча эш алып барырга кирәк.

Бүгенге көндә компьютер техникасыннан башка эшләүне күз алдына китенүе дә кыен. Хәзер дәресләрне компьютерлардан файдаланып үткәрүне киң кулланырга кирәк. Компьютер нигезендә   дәресләр, чаралар уздыру өчен материалларны туплауны дәвам итәргә.

2. Тәрбиялелек.

Мәктәптә тәрбия эше берөзлексез алып барыла. Һәр дәрес, һәр үткәрелгән чара бала тәрбияләүгә юнәлдерелгән. Шуның аркасында мәктәптә җәмәгать тәртибен бозучылар, милициядә учётта торучылар юк. Укучылар күп дәрес калдыралар.

  Әмма өлкән класс укучыларының кич чыгып йөрүләре уку сыйфатын төшерүгә китерә.

Хезмәт тәрбиясе бирү җайга салынган, әмма профориентацион тәрбия  бирү өстендә әле җитәрлек дәрәҗәдә үк эш алып барылмый. Укучыларда мөстәкыйльлек, инициатива җитми.

Экологик тәрбия юнәлешендә күпмедер эш алып барыла. Әмма утыртылган агач – куакларның үсү – үсмәүләре контрольдә тотылмый, чишмәләр даими чистартып торылмый.

Класс җитәкчеләре тарафыннан укучыларның өйләренә рейдлар системалы оештырылмый. Әти-әниләр белән даими элемтә булдыру кирәк.

Укучылар белән үткәрелгән һәр тәрбия сәгате турында материал, аның эчтәлеге укытучының махсус дәфтәрендә теркәлеп барылса иде.

Кыш көне безнең якларда кышлаучы кошларга ярдәм күрсәтү җитәрлек дәрәҗәдә түгел.

       Яз көннәрендә укучыларның бик азы гына сыерчык оялары ясый.  

Укучыларны хәрби хезмәткә әзерләү эшен  җайга саласы бар. Мәктәп милкенә сакчыл караш булдыру-төп бурычларыбызның берсе.                                                                                          

3. Мәктәп белән идарә итү системасындагы кимчелекләр.

Мәктәп коллективы сыйфатлы белем бирү максатыннан  яңа технологияләр белән иҗади эшләвен дәвам итә. Белем бирүнең сыйфаты елдан – ел үсә  бару шуның ачык мисалы.. Елдан – ел укытучыларның профессиональ белеме үсә. Нәтиҗәдә үзләренең иҗади эшчәнлегенә карата кызыксыну үсә. Шуның нәтиҗәсендә мәктәбебездә “Иң яхшы укытучы” грантына ия булучы 9 укытучы бар, аларның саны киләсе уку елында да үсү юнәлешендә. Уңышлар белән бергә мәктәп белән идарә итү системасында җитешсезлекләр дә күзәтелә.

1. Укытучыларның дәресләрен контрольләү һәм анализлауны камилләштерәсе бар.

2. Предмет методик берләшмәләренең эшен даими контрольдә тоту сорала.

3. Клачы, Сәрдә филиаллары белән эшләүнең системалы булуы сорала.

2015-2016 уку елында администрация әлеге кимчелекләрне бетереп, максатчан эш оештырыр дигән ышаныч бар.

Мәктәп коллективының 2015-2016нчы елына

максат һәм аны тормышка ашыру буенча бурычлар.

1. Мәктәп микрорайонындагы һәр баланың түләүсез төп белем алуына ирешүне дәвам итү. 

2. Укучыларга ныклы, сыйфатлы белем һәм тәрбия бирү. 

3. Укучыларның дәүләт йомгаклау имтиханнарын уңышлы тапшыруларына ирешү.

4. Икенче буын ФДББС таләпләренә туры килерлек шартлар булдыруны дәвам итү.

5. Һөнәри-шәхси сыйфатларны һәрдаим яңартып тору өчен шартлар булдыру – укытучы шәхесенең һөнәри осталыгын өзлексез үстерүне тәэмин итү.

6. Перспективалы педагогик тәҗрибәне ачыклау һәм аны төрле дәрәҗәдәге (мәктәп, муниципаль, региональ) белем бирү берләшмәләренә тәкъдим иү.

7.Бер сыйныфта эшләүче укытучыларның һәм башлангыч, төп мәктәп укытучылары эшчәнлегендәге дәвамчанлыкны үзара яраклаштырырга.

8. Сәләтле балаларны кече яшьтән үк ачыклау, аларның сәләтен тагын да үстерү юнәлешендә максатчан эш алып бару.

9. Сәламәт яшәү рәвешен пропагандалау, укучыларның иҗади һәм физик сәләтләрен ачыклау, аларда милләтпәрвәрлек, толерантлык, әдаплелек хисен тәрбияләү.

10.Укучылар арасында хокук бозуларны кисәтү буенча класс җитәкчеләренең эшчәнлеген яңа шартларга туры китереп активлаштыру.

